
Төсөл

МОНГОЛ УЛСЫН ХУУЛЬ


2025 оны … дугаар							             Улаанбаатар
сарын … -ны өдөр									хот


СУУЦ ӨМЧЛӨГЧДИЙН ХОЛБООНЫ ЭРХ ЗҮЙН БАЙДАЛ, НИЙТИЙН ЗОРИУЛАЛТТАЙ ОРОН СУУЦНЫ БАЙШИНГИЙН ДУНДЫН 
ӨМЧЛӨЛИЙН ЭД ХӨРӨНГИЙН ТУХАЙ ХУУЛЬ 
ХҮЧИНГҮЙ БОЛСОНД ТООЦОХ ТУХАЙ


	1 дүгээр зүйл.2003 оны 06 дугаар сарын 18-ны өдөр баталсан Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийг хүчингүй болсонд тооцсугай.

	2 дугаар зүйл.Энэ хуулийг Орон сууцны болон орон сууцны бус зориулалттай байшингийн дундын өмчлөлийн эд хөрөнгийн менежментийн тухай хууль хүчин төгөлдөр болсон өдрөөс эхлэн дагаж мөрдөнө.




ГАРЫН ҮСЭГ

























Төсөл
МОНГОЛ УЛСЫН ХУУЛЬ


2025 оны … дугаар							             Улаанбаатар
сарын … -ны өдөр									хот

ОРОН СУУЦНЫ БОЛОН ОРОН СУУЦНЫ БУС ЗОРИУЛАЛТТАЙ БАЙШИНГИЙН ДУНДЫН ӨМЧЛӨЛИЙН ЭД ХӨРӨНГИЙН МЕНЕЖМЕНТИЙН ТУХАЙ 
ХУУЛИЙГ ДАГАЖ МӨРДӨХ ЖУРМЫН ТУХАЙ

	1 дүгээр зүйл.Улсын Их Хурлаас 2003 оны 06 дугаар сарын 18-ны өдөр баталсан Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд заасан орон сууцны дундын өмчлөлийн зүйлийн ашиглалт, засвар, үйлчилгээтэй холбогдсон болон бусад нийтлэг зардлыг санхүүжүүлэхэд шаардлагатай төлбөрөө зургаан сараас дээш хугацаагаар төлөөгүй сууц өмчлөгч хуримтлагдсан өр төлбөрөө 2026 оны 07 дугаар сарын 01-ний өдрийн дотор төлөөгүй бол сууц өмчлөгчдийн нэгдсэн холбооны хүсэлтийн дагуу Монголбанкны зээлийн мэдээллийн санд бүртгэнэ.

	2 дугаар зүйл.Орон сууцны болон орон сууцны бус зориулалттай байшингийн дундын өмчлөлийн эд хөрөнгийн тухай хууль хүчин төгөлдөр болохоос өмнө ашиглалтад орсон мөн хуулийн 3.1.2, 3.1.3, 3.1.4-т заасан байшин нь сууц өмчлөгчдийн холбоогоо 2026 оны ... сарын ...-ний өдрийн дотор байгуулна. 
 
3 дугаар зүйл.Газрын тухай хуулийн 33 дугаар зүйлийн 33.1.2 дахь заалтад заасан дуудлага худалдаа, төсөл шалгаруулах зарчмыг зөрчиж, орон сууцны болон орон сууцны бус зориулалттай байшингийн орчны газартай давхцуулан хүн, хуулийн этгээдэд газар эзэмшүүлсэн захирамжийг аймаг, сум, нийслэлийн Засаг дарга 2026 оны ... дугаар сарын ...-ны өдрийн дотор хүчингүй болгох арга хэмжээ авна.

4 дүгээр зүйл.Газрын тухай хуулийн 33 дугаар зүйлийн 33.1.1 дэх заалтыг зөрчиж, орон сууцны болон орон сууцны бус зориулалттай байшингийн орчны газартай давхцуулан хүн, хуулийн этгээдэд газар эзэмшүүлсэн захирамжийг сум, дүүргийн Засаг дарга 2026 оны ... дугаар сарын ...-ны өдрийн дотор хүчингүй болгох арга хэмжээ авна.

	5 дугаар зүйл.Аймаг, нийслэлийн газар зохион байгуулалтын болон хот байгуулалтын алба нь харьяалах нутаг дэвсгэрт байгаа нийтийн зориулалттай орон сууцны байшингийн орчны газрын ерөнхий төлөвлөгөөг хууль, журмын дагуу 2025 оны ... дугаар сарын ...-ны өдөрт багтаан баталж, холбогдох сууц өмчлөгчдийн холбоонд хүргүүлнэ.

	6 дугаар зүйл.Орон сууцны болон орон сууцны бус зориулалттай байшингийн дундын өмчлөлийн эд хөрөнгийн менежментийн тухай хуулийн Есдүгээр бүлэгт заасан Сууц өмчлөгчдийн нэгдсэн холбоог 2026 оны ... сарын ...-ны өдрийн дотор өөрчлөн зохион байгуулж, улсын бүртгэлд холбогдох өөрчлөлийг оруулах ажлыг гүйцэтгэнэ. 

7 дугаар зүйл.Орон сууцны байшингийн хонгил, сууцны бус зориулалттай техникийн болон нэгдүгээр давхрын үйлчилгээний өрөөг Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль хүчин төгөлдөр болохоос өмнө хувьчилж авсан хүн, хуулийн этгээд нь мөн хуулийн 41, 42 дугаар зүйлд заасан сууц өмчлөгчийн эрх, үүргийг хэрэгжүүлэх бөгөөд тухайн орон сууцны байшинг хариуцсан сууц өмчлөгчдийн холбооны гишүүн байна.

8 дугаар зүйл. Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль хүчин төгөлдөр болохоос өмнө ашиглалтад орсон орон сууцны болон орон сууцны бус зориулалттай байшингийн барилгын ажлын захиалагч нь Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хуулийн 33 дугаар зүйлд заасан баримт бичгийг холбогдох сууц өмчлөгчдийн холбоонд 2026 оны ... дугаар сарын ...-ны өдрийн дотор хүлээлгэн өгнө.

9 дүгээр зүйл. Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль хүчин төгөлдөр болохоос өмнө ашиглалтад орсон нийтийн зориулалттай орон сууцны байшингийн сууц өмчлөгчдийн холбоо нь тухайн байшингийн халаалт, халуун, цэвэр, бохир ус, ариутгал, хог, цахилгаан, холбоог хариуцсан эрх бүхий этгээд хангагч байгууллагатай энэ хуулийн 23.3-т заасан гэрээг 2026 оны ... дугаар сарын ...-ны өдрийн дотор байгуулна.





ГАРЫН ҮСЭГ

МОНГОЛ УЛСЫН ЗАСАГ ЗАХИРГАА, НУТАГ ДЭВСГЭРИЙН 
НЭГЖ, ТҮҮНИЙ УДИРДЛАГЫН ТУХАЙ ХУУЛЬД 
НЭМЭЛТ ОРУУЛАХ ТУХАЙ


	1 дүгээр зүйл.Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 64 дүгээр зүйлд доор дурдсан агуулгатай 64.2.6 дахь заалт нэмсүгэй:

“64.2.6.орон сууцны болон орон сууцны бус зориулалттай байшингийн орчны газрыг сууц өмчлөгчдийн холбооноос бусад этгээдэд өмчлүүлэх, эзэмшүүлэх, ашиглуулах шийдвэр гаргасан.”

2 дугаар зүйл.Энэ хуулийг Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль /шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.




ГАРЫН ҮСЭГ

ГАЗРЫН ТУХАЙ ХУУЛЬД НЭМЭЛТ,
ӨӨРЧЛӨЛТ ОРУУЛАХ ТУХАЙ

1 дүгээр зүйл.Газрын тухай хуульд доор дурдсан агуулгатай дараах хэсэг, заалт нэмсүгэй:

1/3 дугаар зүйлийн 3.1.14 дэх заалт

“3.1.14.“дундын мэдлийн газрын эрх” гэж хоёр, болон түүнээс дээш өмчлөгчтэй барилгын доорх болон орчны газрыг дундаа хэсгээр ашиглахаар өөрийн мэдэлдээ байлгахыг”

2/47 дугаар зүйлийн 47.4, 47.5 дахь хэсэг:

	“47.4.Энэ хуулийн 441 дүгээр зүйлд заасан дундын мэдлийн газрын эрхийг дараах тохиолдолд дуусгавар болгоно:	

				 47.4.1.дундын мэдлийн газрын эрхэд хамаарах объектын өмчлөх эрхээ шилжүүлсэн, өвлүүлсэн;
				47.4.2.дундын мэдлийн газрын эрхэд хамаарах объектыг нурааж, дахин төлөвлөлтөд оруулахаар эрх бүхий байгууллага шийдвэрлэж, өмчлөгч нартай тохиролцож нөхөн олговор олгосон.

47.5.Барилгын ашиглалтын хугацаа дууссан, эсхүл нурсан, эвдэрсэн нь дундын мэдлийн газрын эрх дуусгавар болгох үндэслэл болохгүй.”

2 дугаар зүйл.Газрын тухай хуулийн 441 дүгээр зүйлийг доор дурдсанаар өөрчлөн найруулсугай:

“441 дүгээр зүйл.Дундын мэдлийн газрын эрх,  эрх үүсэх, шилжүүлэх,
              эрхийн хугацаа, газрын хэмжээ 

  	 441.1.Дундын мэдлийн газар ашиглах эрх нь дараах барилгын өмчлөх эрхийг дагалдан үүснэ:

441.1.1.нийтийн зориулалттай орон сууцны байшин;
441.1.2.орон сууцны бус зориулалттай байшин буюу хүн аж төрөх, суурьшин амьдрах зориулалтгүй, ажлын байрны болон аж ахуй эрхлэх зориулалттай, хоёр буюу түүнээс дээш өмчлөгчийн дангаар өмчлөлд хуваагдсан барилга.

  441.2.Энэ хуульд заасан  дундын мэдлийн газрын эрх нь гадаадын иргэн,  харьяалалгүй хүн, түрээслэгч, ашиглагчид хамаарахгүй. 

441.3.Дундын мэдлийн газрын эрхтэй барилгын өмчлөгчид нь дундаа нэг эрхтэй байх бөгөөд уг эрх нь барилгын доор болон орчны газрын  талбайн хэмжээгээр тодорхойлогдоно.

441.4.Дундын мэдлийн газрын хил зааг, хэмжээг тухайн хороолол, хотхоны хэсэгчилсэн ерөнхий төлөвлөгөө барилга байгууламжийн зураг төслөөр тодорхойлогдоно.

441.5.Дундын мэдлийн газар нь газрын хил заагийг харуулсан нэгж талбарын кадастрын зурагтай байх бөгөөд өмчлөгч тус бүрд ногдох газрын хувь хэмжээг  газрын мэдээллийн нэгдсэн систем болон газрын кадастрын зурагт бүртгэнэ.

441.6.Дундын мэдлийн газрын эрхтэй барилгын  өмчлөгчдөд ногдох газрын эрхийн хувь хэмжээг тогтоох аргачлалыг газрын асуудал эрхэлсэн төрийн захиргааны байгууллагын дарга батална.

441.7.Дундын мэдлийн газрын эрх нь барилгын үл хөдлөх хөрөнгийн өмчлөх эрхийн салшгүй хэсэг бөгөөд дангаараа худалдах, худалдан авах, өв залгамжлах болон барьцааны зүйл болохгүй. 

441.8.Дундын мэдлийн газрын эрхийн хугацаа нь барилга байгууламжийн өмчлөх хугацаатай адил байна.

441,.9.Энэ хуулийн 401-д заасан барилгын байнгын ашиглалтад хүлээн авсан бол тухайн газар эзэмших эрхтэй иргэн, хуулийн этгээд нь эрхээ дуусгавар болгох, барилгын өмчлөгч дундын мэдлийн газрын эрхээр шилжүүлэх хүсэлтийг аймаг, сум, нийслэлийн Засаг даргад гаргана. 

441,.10.Энэ хуульд заасан хүсэлт гаргаагүй нь барилгын өмчлөгчдөд дундын мэдлийн газрын эрхийг шилжүүлэхгүй байх үндэслэл болохгүй. 

441,.11.Сууц өмчлөгчдийн холбоонд орчны газрыг ашиглуулах гэрээ байгуулахтай холбоотой бусад харилцааг Орон сууц болон  сууцны бус зориулалттай байшингийн дундын өмчлөлийн эд хөрөнгийн менежментийн тухай хуулиар зохицуулна.”

4 дүгээр зүйл.Энэ хуулийг Орон сууц болон сууцны бус зориулалттай                                                                                                          байшингийн дундын өмчлөлийн эд хөрөнгийн менежментийн тухай хууль хүчин төгөлдөр болсон өдрөөс эхлэн дагаж мөрдөнө.




Гарын үсэг

       ЗӨРЧЛИЙН ТУХАЙ ХУУЛЬД НЭМЭЛТ, 					     ӨӨРЧЛӨЛТ ОРУУЛАХ ТУХАЙ

1 дүгээр зүйл.Зөрчлийн тухай хуульд доор дурдсан агуулгатай 12.13 дугаар зүйл нэмсүгэй:
“12.13 дугаар зүйл. Орон сууцны болон орон сууцны бус зориулалттай байшингийн дундын өмчлөлийн эд хөрөнгийн менежментийн тухай хууль зөрчих
1.Орон сууцны байшинг барьж ашиглалтад оруулсан хүн, хуулийн этгээд, тэдгээрийн хамаарал бүхий этгээд сууц өмчлөгчдийн холбоо байгуулж ажиллуулсан бол хүнийг таван зуун нэгжтэй тэнцэх хэмжээний төгрөгөөр, хуулийн этгээдийг таван мянган нэгжтэй тэнцэх хэмжээний төгрөгөөр торгоно.

2.Орон сууцны байшинг барьж ашиглалтад оруулсан хүн, хуулийн этгээдийн хамаарал бүхий хүн хуульд заасан сууц өмчлөгчдийн холбооны бүтцийн нэгжийн удирдах бүрэлдэхүүнд ажилласан бол хүнийг гурван зуун нэгжтэй тэнцэх хэмжээний төгрөгөөр торгоно.

3.Сууц өмчлөгчдийн холбооны дундын өмчлөлийн хөрөнгийг хууль, дүрэмд зааснаас бусад зорилгоор зарцуулсан бол хохирол, нөхөн төлбөрийг гаргуулж хүнийг таван зуун нэгжтэй тэнцэх хэмжээний төгрөгөөр торгоно.

4.Сууц өмчлөгчдийн холбооны санхүүгийн болон үйл ажиллагааны тайланд аудит хийлгэж, дүгнэлтийг хуульд заасан хугацаанд гишүүдэд мэдээлээгүй бол хүнийг гурван  зуун нэгжтэй тэнцэх хэмжээний төгрөгөөр торгоно.

5.Орон сууцны болон сууцны бус зориулалттай байшингийн орчны газрыг хуульд зааснаас өөр зориулалтаар ашигласан бол хүнийг таван зуун нэгжтэй тэнцэх хэмжээний төгрөгөөр, хуулийн этгээдийг таван мянган нэгжтэй тэнцэх хэмжээний төгрөгөөр торгоно.
6.Орон сууцны болон сууцны бус зориулалттай байшингийн орчны газарт байрлах инженерийн шугам сүлжээ, дэд станцын засварын ажилд саад учруулсан, эсхүл зам талбайн хөдөлгөөнийг хааж бусдад саад учруулсан бол бол хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх хэмжээний төгрөгөөр торгоно.
2 дугаар зүйл.Зөрчлийн тухай хуулийн дараах зүйл, хэсгийг доор дурдсанаар өөрчлөн найруулсугай:
1/5.1 дүгээр зүйлийн 1 дэх хэсэг:
  “1.Олон нийтийн газар, авто зам, орон сууцны орчны газар, орон сууцны орц, хонгил, гудамж талбайд бие зассан, эсхүл шүлс, нус цэр, тамхины иш, хог хаясан бол хүнийг тавин нэгжтэй тэнцэх хэмжээний төгрөгөөр торгоно.”
2/5.5 дугаар зүйл:

“5.5 дугаар зүйл.Оршин суугчдын амгалан тайван байдлыг                  алдагдуулах
1.Шөнийн цагаар оршин суугчдын амгалан тайван байдлыг алдагдуулсан бол хүнийг нэг зуун нэгжтэй тэнцэх хэмжээний төгрөгөөр, хуулийн этгээдийг мянган нэгжтэй тэнцэх хэмжээний төгрөгөөр торгоно.”
3 дугаар зүйл.Зөрчлийн тухай хуулийн 12.4 дүгээр зүйлийн 2 дахь хэсгийг  хүчингүй болсонд тооцсугай:
4 дүгээр зүйл.Энэ хуулийг Орон сууц болон  сууцны бус зориулалттай                                                                                                          байшингийн дундын өмчлөлийн эд хөрөнгийн менежментийн тухай хууль хүчин төгөлдөр болсон өдрөөс эхлэн дагаж мөрдөнө.


Гарын үсэг

МОНГОЛ УЛСЫН ХУУЛЬ


2025 оны … дугаар							             Улаанбаатар
сарын … -ны өдөр									хот


ЗӨРЧИЛ ШАЛГАН ШИЙДВЭРЛЭХ ТУХАЙ 
ХУУЛЬД НЭМЭЛТ ОРУУЛАХ ТУХАЙ


1 дүгээр зүйл.Зөрчил шалган шийдвэрлэх тухай хуулийн 1.8 дугаар зүйлийн 6.8 дахь хэсгийн “11.15 дугаар зүйлийн 7 дахь хэсэг,” гэсний дараа “12.13,” гэж нэмсүгэй. 

2 дугаар зүйл.Энэ хуулийг Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль /шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

БАРИЛГЫН ТУХАЙ ХУУЛЬД НЭМЭЛТ, 
ӨӨРЧЛӨЛТ ОРУУЛАХ ТУХАЙ


1 дүгээр зүйл.Барилгын тухай хуулийн 12 дугаар зүйлд доор дурдсан агуулгатай “12.1.9” дэх заалт нэмсүгэй:

“12.1.9.Орон сууцны болон орон сууцны бус зориулалттай байшингийн дундын өмчлөлийн эд хөрөнгийг дундаа хамтран өмчлөх эрхийг хэрэгжүүлэх, тухайн орон сууцны байшингийн ашиглалтын хэвийн байдлыг хангах, сууц өмчлөгчдийн эрх, ашиг сонирхлыг хамгаалах үүрэг бүхий Сууц өмчлөгчдийн холбоо байрлаж, үйл ажиллагаа явуулахад зориулсан өрөөг төлөвлөсөн байх.”

2 дугаар зүйл.Барилгын тухай хуулийн 14 дүгээр зүйлийн 14.4 дэх хэсгийн “захиалагч болон ашиглагч” гэснийг “захиалагч, ашиглагч болон Сууц өмчлөгчдийн холбоо” гэж өөрчилсүгэй.

3 дугаар зүйл.Барилгын тухай хуулийн 46 дугаар зүйлийн 46.1.15 дэх заалтад “нийтийн зориулалттай” гэснийг хассугай. 

4 дүгээр зүйл.Энэ хуулийг Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль /шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ЭРЧИМ ХҮЧНИЙ ТУХАЙ ХУУЛЬД 
НЭМЭЛТ ОРУУЛАХ ТУХАЙ


1 дүгээр зүйл.Эрчим хүчний тухай хуулийн 28 дугаар зүйлд доор дурдсан агуулгатай “28.6” дахь хэсэг нэмсүгэй:

“28.6.Сууц өмчлөгчдийн холбоотой байгуулах эрчим хүчээр хангах гэрээнд энэ хуулийн 28.2-т заасан нөхцөл, шаардлагыг тусгах бөгөөд орон сууцны байшингийн дундын ашиглалтын талбайн цахилгааны төлбөрийн хэмжээг Эрчим хүчний зохицуулах хорооноос баталсан айл өрхөд борлуулах цахилгааны тарифаар тооцно.”

2 дугаар зүйл.Эрчим хүчний тухай хуулийн 28 дугаар зүйлийн 28.1 дэх хэсгийн “Иргэний хууль,” гэсний дараа “Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль,” гэж нэмсүгэй.

3 дугаар зүйл.Энэ хуулийг Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль /шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ХОТ БАЙГУУЛАЛТЫН ТУХАЙ ХУУЛЬД 
НЭМЭЛТ ОРУУЛАХ ТУХАЙ


	1 дүгээр зүйл.Хот байгуулалтын тухай хуулийн 2 дугаар зүйлийн 2.1 дэх хэсгийн “Монгол Улсын Үндсэн хууль,” гэсний дараа “Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай ” гэж нэмсүгэй.

2 дугаар зүйл.Энэ хуулийг Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль /шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ОРОН СУУЦНЫ ТУХАЙ ХУУЛЬД ӨӨРЧЛӨЛТ
ОРУУЛАХ ТУХАЙ


1 дүгээр зүйл.Орон сууцны тухай хуулийн 2 дугаар зүйлийн 2.1 дэх хэсгийн  “Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай” гэснийг “Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай” гэж, 81 дүгээр зүйлийн 81.1-д “Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийн 19.1-д заасан эрх эдэлж, үүрэг хүлээнэ.”  гэснийг “Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хуулийн 47-д заасан чиг үүргийг хэрэгжүүлнэ.” гэж тус тус өөрчилсүгэй.

2 дугаар зүйл.Орон сууцны тухай хуулийн “Тавдугаар бүлгийн гарчгийн, 15 дугаар зүйл, 16 дугаар зүйл, 16.1, 16.5 дахь хэсэг, 17 дугаар зүйл, 17.1 дэх хэсэгт “Нийтийн зориулалттай” гэснийг, 1 дүгээр зүйлийн 1.1 дэх хэсэг, 151 дүгээр зүйл, 151.1, 151.3, 151.4, 151.5, 151.6, 151.7 дахь хэсэгт “нийтийн зориулалттай”  гэснийг тус тус хассугай.

3 дугаар зүйл.Орон сууцны тухай хуулийн 14 дүгээр зүйлийг хүчингүй болсонд тооцсугай.

4 дүгээр зүйл.Энэ хуулийг Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль /шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ОРОН СУУЦ ХУВЬЧЛАХ ТУХАЙ ХУУЛЬД ӨӨРЧЛӨЛТ 
ОРУУЛАХ ТУХАЙ


1 дүгээр зүйл.Орон сууц хувьчлах тухай хуулийн 2 дугаар зүйлийн 2.1 дэх хэсгийн  “Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай” гэснийг “Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай” гэж, 3 дугаар зүйлийн 4 дэх заалтын “Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийн 15.1-д” гэснийг “Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай  хуулийн 17.1-д” гэж тус тус өөрчилсүгэй.

2 дугаар зүйл.Орон сууц хувьчлах тухай хуулийн 3 дугаар зүйл 1, 2, 3, 5, 6 дахь хэсэг, 4 дүгээр зүйлийн 1 дэх хэсэг, 6 дугаар зүйлийн 1 дэх хэсэг, 6.1.5 дахь заалтад “нийтийн зориулалттай”  гэснийг тус тус хассугай.

3 дугаар зүйл.Энэ хуулийг Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль /шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.



 ГАРЫН ҮСЭГ


















											


Төсөл

МОНГОЛ УЛСЫН ХУУЛЬ

2025 оны … дугаар							             Улаанбаатар
сарын … -ны өдөр									хот


ЭД ХӨРӨНГИЙН ЭРХИЙН УЛСЫН БҮРТГЭЛИЙН ТУХАЙ
ХУУЛЬД НЭМЭЛТ ОРУУЛАХ ТУХАЙ

	1 дүгээр зүйл.Эд хөрөнгийн эрхийн улсын бүртгэлийн тухай хуульд дор дурдсан агуулга бүхий 11.10 дахь хэсэг нэмсүгэй. 
	
	1/11 дүгээр зүйлийн 11.10 дахь хэсэг:

	“Орон сууцны болон орон сууцны бус зориулалттай байшингийн дундын өмчлөлийн эд хөрөнгийн менежментийн тухай хуулийн 3 дугаар зүйлийн 3.1.1-3.1.4-т заасан байшингийн дангаар өмчлөлийн хэсэгт хамаарах сууц, талбайн өмчлөх эрхээ бусдад гэрээ, хэлцлийн үндсэн дээр шилжүүлэх тухай мэдүүлэгт эрх шилжүүлэн авч байгаа этгээд нь тухайн байшингийн дундын өмчлөлийн эд хөрөнгийн эзэмшил, ашиглалтын талаарх сууц өмчлөгчдийн холбооны оршин суугчдын дүрмийг хүлээн зөвшөөрч, нэгдсэн болохыг нотлох баримтыг хавсаргана.”

2 дугаар зүйл.Энэ хуулийг Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль /шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

ЗЭЭЛИЙН МЭДЭЭЛЛИЙН ТУХАЙ ХУУЛЬД 
НЭМЭЛТ ОРУУЛАХ ТУХАЙ

	1 дүгээр зүйл.Зээлийн мэдээллийн тухай хуулийн 4 дүгээр зүйлд дор дурдсан агуулгатай дараах 4.1.14 дэх заалт нэмсүгэй:

		1/4 дүгээр зүйлийн 4.1.14 дэх заалт

		“4.1.14.”холбогдох бусад байгууллага” гэдэгт Орон сууцны болон орон сууцны бус зориулалттай байшингийн дундын өмчлөлийн эд хөрөнгийн менежментийн тухай хуулийн 50 дугаар зүйлд заасан Сууц өмчлөгчдийн нэгдсэн холбоог.”

	2 дугаар зүйл.Зээлийн мэдээллийн тухай хуулийн 4 дүгээр зүйлийн 4.1.8 дахь заалтын “төрийн” гэсний дараа “болон холбогдох бусад” гэж нэмсүгэй.

3 дугаар зүйл.Энэ хуулийг Орон сууцны болон орон сууцны бус байшингийн зориулалттай дундын өмчлөлийн эд хөрөнгийн менежментийн тухай хууль /шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.

